Қаржылық қызмет көрсетуді 

тұтынушылар назарына 

Лицензиядан айыру мен соңында сақтандыру 

ұйымын еріксіз тарату жағдайында 

сақтанушылардың рәсімдері мен іс-әрекеттерін түсіндіру


Осы түсіндірулер сақтандырудың міндетті түрін реттейтін «Сақтандыру қызметі туралы», «Сақтандыру төлемдеріне кепілдік беру қоры туралы» Қазақстан Республикасының Заңдарында, сондай-ақ таратылатын сақтандыру ұйымының уақытша әкімшілігі мен тарату комиссиясы қызметінің мәселелерін ретке келтіретін Қазақстан Республикасы Қаржы нарығын және қаржы ұйымдарын реттеу мен қадағалау агенттігінің (бұдан әрі – Агенттік) нормативтік құқықтық актілерінде көзделген нормаларды ескере отырып, жасалған.


Сақтандыру ұйымын лицензиядан айыру нәтижелері 

Последствия лишения лицензии страховой организации


Сақтандыру ұйымын сақтандыру қызметін жүзеге асыру құқығына берліген лицензиядан (лицензиялардан) айыру туралы шешімі күшіне енген күннен бастап, Агенттік мынадай іс-шараларды жүзеге асырады:


- лицензиядан айыру туралы ақпаратты республикалық газеттерде жариялайды; 
- сотқа заңнамада белгіленген тәртіпте 15 күн ішінде сақтандыру ұйымының қызметін мәжбүрлеп тоқтату (тарату) туралы өтінішпен жүгінеді;


- сақтандыру ұйымының уақытша әкімшілігін тағайындайды, оған оның барлық басқару органдарының өкілеттігі көшеді және ол тарату комиссиясы тағайындалғанға дейін қызметті жүзеге асырады.  

Сақтандыру ұйымының бұрын жұмыс iстеп келген органдарының өкiлеттiгi тоқтата тұрылады. 

Сақтандыру ұйымы лицензиядан айырылған сәттен бастап сақтандыру немесе өзге де қызметті жүзеге асыруға құқылы емес, уақытша әкімшіліктің қызметін қамтамасыз ету мен ұйымға келіп түсетін ақшаларды есепке алуға байланысты ұйымдарды ұстауға арналған шығыс операцияларды қоспағанда, қолда бар банк шоттары бойынша барлық операцияларды тоқтатуға міндетті.  

Осылайша, уақытша әкімшілік басталған сақтандыру жағдайлары бойынша сақтандыру төлемдерін жүзеге асыруға құқылы емес.     

Сондай-ақ уақытша әкімшілік сақтандыру ұйымы лицензиядан айырғанға дейін берген сақтанушының сақтандыру полистеріне (сақтандыру шарттарына) түзетулер енгізуге құқылы емес.    

Уақытша әкімшілік қызмет істеп тұрған кезеңде сақтандыру жағдайы басталған кезде Қазақстан Республикасының заңында және/немесе сақтандыру ұйымының ережелерінде көзделген тиісті өтініш пен құжаттар уақытша әкімшілікке беріледі.    

Соттың сақтандыру ұйымын еріксіз тарату туралы шешімді қабылдауының нәтижелері 

Сот сақтандыру ұйымын еріксіз тарату туралы шешім қабылдаған жағдайда, уақытша әкімшілік өзінің міндетінен босайды және он күннен аспайтын мерзімде тарату комиссиясына сақтандыру ұйымының мүлкі мен істерін береді, оған таратылатын сақтандыру ұйымының құжаттары мен мүлкін басқару жөнінде өкілеттік ауысады.  

Сақтандыру ұйымының филиалдары не өкілдіктері болған жағдайда, оларды тарату сол орындарда құрылатын тарату комиссиясының бөлімшелерімен жүргізіледі  

Тарату комиссиясы сақтандыру ұйымының ісін аяқтау үшін, оның ішінде оның кредиторларымен және акционерлерімен есеп айырысуды қамтамасыз ету жөнінде шаралар қолданады. 

Кредиторлар өз талаптарын көрсете алатын шағымдарды (өтініштерді) беру тәртібі, мерзімдері және мекен-жайы міндетті түрде көрсетілген сақтандыру ұйымын еріксіз тарату туралы ақпарат орталық әділет органының ресми баспасөз басылымдарында орналастырылады. 

Егер таратылатын сақтандыру ұйымы сақтандыру төлемдеріне кепілдік беру жүйесінің қатысушысы болған жағдайда, жарияланатын ақпарат сақтандыру төлемдеріне кепілдік беру жүйесінің қатысушы – сақтандыру ұйымдары туралы (осындай ұйымдардың тізбесі көрсетілген) мәліметтерді, еріксіз таратылатын сақтандыру ұйымының – сақтандыру төлемдеріне кепілдік беру жүйесі қатысушының кредиторлары басқа сақтандыру ұйымдарымен еріксіз таратылатын сақтандыру ұйымымен бұрын жасалынған шарттың қолданылуы өтпеген кезеңге Қор кепілдік берген міндетті сақтандыру шарттарын жасау құқығы туралы ақпаратты қамтуы тиіс.          

Кредиторлардың мүдделерін қамтамасыз ету және олардың қатысуымен шешімдер қабылдау мақсатында кредиторлар комитеті құрылады, оның құрамы кредиторлар талаптарының тізіліміне енгізілген ең көп талаптар сомасы бар кредиторлардың арасынан құрылады.  

Сақтандыру ұйымын тарату жөніндегі іске байланысты шығыстар, сондай-ақ соттың сақтандыру ұйымын тарату туралы шешімі заңды күшіне енгенге дейін басталған сақтандыру жағдайлары бойынша сақтандыру төлемдерін жүзеге асыруға арналған шығыстар кезектен тыс жүргізіледі.    

Таратылатын сақтандыру ұйымы кредиторларының талаптарын қанағаттандыру «Сақтандыру қызметі туралы» Қазақстан Республикасы Заңының 72-бабында белгіленген тәртіпте және кезектілікте тарату комиссиясымен жүргізіледі. Әрбiр келесi кезектегi талаптар одан алдыңғы кезектегi талаптар толық қанағаттардырылғаннан кейiн қанағаттандырылады. 

«Сақтандыру төлемдеріне кепілдік беру қоры» АҚ кепілдік берілген және өтемақылық төлемдері
«Сақтандыру төлемдеріне кепілдік беру қоры» АҚ (бұдан әрі - Қор) еріксіз таратылатын ұйымның сақтандыру төлемдерін жүзеге асыру жөніндегі нақты міндеттемелерді өзіне алатынын атап өткен жөн. Атап айтқанда міндетті сақтандырудың мынадай сыныптары бойынша көлік құралдары иелерінің азаматтық-құқықтық жауапкершілігі (бұдан әрі - АҚЖ), тасымалдаушының жолаушы алдындағы АҚЖ, туроператордың және турагенттің АҚЖ.        

Қатысушы-сақтандыру ұйымын еріксіз тарату туралы сот шешімі заңды күшіне енген күннен бастап кредитордың Қордан кепілдік төлемін жүзеге асыру жөнінде талап ету құқығы туындайды. 

Кепілдік берілген төлемді алуға кредиторлар: 

1) еріксіз таратылатын сақтандыру ұйымы сақтандыру төлемінен заңсыз бас тартқан (толық немесе ішінара) не оны толық көлемде жүзеге асырмағанда, міндетті сақтандыру шарттары бойынша оны еріксіз тарату туралы сот шешімі заңды күшіне енгенге дейінгі кезеңде барлық басталған сақтандыру жаєдайлары бойынша.

Осы жағдайда кредитор соттың қатысушы - сақтандыру ұйымын еріксіз тарату туралы шешімі заңды күшіне енген күннен бастап екі ай ішінде Қорға кепілдік берілген төлемдерді жүзеге асыру жөнінде мынадай растайтын құжаттардың қосымшасын қоса жазбаша өтініш береді:     

сақтандыру төлемін жүзеге асырудан заңсыз бас тартқан не сақтандыру төлемін толық көлемде жүзеге асырмаған жағдайда – сот бекіткен сақтандыру ұйымы мен сақтанушы (сақтандырылған) арасында жасалған бітім келісімі; сақтандыру төлемін не сақтандыру төлемінің даулы бөлігін жүзеге асыру туралы соттың шешімін; сақтандыру төлемінен бас тарту немесе ішінара жүзеге асыру туралы еріксіз таратылатын сақтандыру ұйымының шешімін; жүзеге асырылған сақтандыру төлемінің көлемін растайтын төлем құжаттарын; сақтандыру жағдайының басталу фактісін және келтірілген зиянның мөлшерін растайтын құжаттарды;  
егер сақтандыру жағдайы сақтандыру ұйымының сақтандыру қызметін жүзеге асыру құқығына лицензияны қайтарып алғаннан кейін пайда болса – кредитор сақтандыру төлемін жүзеге асыру жөніндегі талаптарды көрсеткенде беретін сақтандырудың міндетті түрлері жөнінде Қазақстан Республикасының заң актілерінде көзделген құжаттарды, сондай-ақ таратылатын сақтандыру ұйымының уақытша әкімшілігінің (тарату комиссиясының) жорамалданған сақтандыру төлемінің мөлешірін не оны жүзеге асырудан бас тарту себебі көрсетілген, осы талапты қарау қорытындысы жөніндегі шешімін.    
Кредитор Қормен кепілдік берілген төлемді жүзеге асыру үшін жоғарыда көрсетілген құжаттардан басқа, жеке куәлігінің көшірмесін, банктік деректемелер туралы деректерді береді. 

Кредитор құжаттардың толық пакетін табыс еткен күннен бастап, Қор он жұмыс күн ішінде кепілдік берілген төлемді жүзеге асыру (жүзеге асырудан бас тарту) туралы мәселені қарайды.  

Растайтын құжаттар болмаған кезде, оларды алу үшін кредитор еріксіз таратылатын сақтандыру ұйымының тарату комиссиясына сақтандыру төлемін жүзеге асыру жөнінде өтініш (шағым) беруге құқылы;

2) сақтандыру ұйымын еріксіз тарату туралы сот шешімі заңды күшіне енген күннен бастап, сақтанушының басқа қатысушы-сақтандыру ұйымымен міндетті сақтандырудың жаңа шартын жасасқан күнге дейінгі, бірақ еріксіз таратылатын сақтандыру ұйымының міндетті сақтандыру шарттары бойынша сақтандыру ұйымын еріксіз тарату туралы сот шешімі заңды күшіне енген күннен бастап екі айдан аспайтын кезеңде басталған сақтандыру жағдайлары бойынша.
Осындай жағдайда кредитор Қорға не қатысушы-сақтандыру ұйымына    сақтандыру жағдайының басталғандығы және сақтандыру (кепілдік берілген) төлемін сақтандырудың міндетті түрлері бойынша Қазақстан Республикасының заң актілерінде көзделген мерзімде және тәртіпте жүзеге асыру туралы өтінішін бере алады. Қор қатысушы-сақтандыру ұйымдарының тізбесін мерзімді баспа басылымдарында жариялайды.   

Қатысушы - сақтандыру ұйымы не Қор кредитордың талабын алғаннан кейін міндетті сақтандыру туралы заң актілерде көзделген тәртіпте сақтандыру жағдайын және келтірілген зиянның мөлшерін анықтау жөніндегі жұмысты жүргізеді.

Кредитор не қатысушы-сақтандыру ұйымы кепілдік берілген төлемді жүзеге асыру үшін қажетті құжаттардың толық пакетін табыс еткеннен кейін, Қор кепілдік берілген төлемді жүзеге асыру туралы не кепілдік берілген төлемді жүзеге асырудан бас тарту туралы шешім қабылдайды.

Кепілдік берілген төлемнің мөлшері міндетті сақтандыру шарты бойынша сақтандыру төлемдерін жүзеге асыру үшін сақтандырудың міндетті түрі бойынша Қазақстан Республикасының заң актілеріне сәйкес анықталады. Бұл ретте кепілдік берілген төлем кредитордың моральдық залалын, алынбаған пайдасын, сондай-ақ міндетті сақтандыру шарты бойынша тұрақсыздық айыбын жаппайды.
Кредиторларға кепілдік берілген төлем тікелей Қор немесе агент банк арқылы кредитордың банктік шотына сақтандыру төлемдерін жүзеге асыру үшін міндетті сақтандыру түрлері бойынша Қазақстан Республикасының заң актілерінде көзделген мөлшерде және мерзімде тараптардың келісімі бойынша қолма-қол жасалмайтын нысанда не қолма-қол ақшамен жүзеге асырылады.

Егер сақтандыру жағдайының басталуына әкеліп соқтырған оқиға нәтижесінде қатысушы–сақтандыру ұйымын еріксіз тарату туралы соттың шешімі күшіне енген күннен бастап екі ай мерзім өткенге дейін кредитордың денсаулығы нашарласа (мүгедектік немесе аса жоғары мүгедектіктің тобы белгіленсе) не өлсе, онда Қор кредитордан (оның мұрагерлерінен) келіп түскен өтініш пен тиісті құжаттар негізінде міндетті сақтандыру туралы Қазақстан Республикасының заң актілерінде белгіленген тәртіпте және мөлшерде кепілдік берілген төлем сомасын қайта есептеуді жүргізеді. Кепілдік берілген төлем сомасын қайта есептеу кезінде бұрын төленген сомалар есепке алынады.    
Қор кредитордың еріксіз таратылатын сақтандыру ұйымы алдында сақтандыру сыйлықақылары бойынша берешегі болған кезде, кредиторға кепілдік берілген төлемнің мөлшерін берешектің сомасын шегере отырып, белгілейді. 
Кепілдік берілген төлемді жүзеге асырудан бас тартқан жағдайда, еріксіз таратылатын сақтандыру ұйымының кредиторына кепілдік берілген төлемді Қазақстан Республикасының заңнамасында белгіленген мерзімде жүзеге асырудан бас тарту себебінің негіземесі бар жазбаша хабарлама жібереді.  

 
Сақтандыру жағдайы басталмаған және қолданылу мерзімі аяқталмаған еріксіз таратылатын сақтандыру ұйымының міндетті сақтандыру шарттары бойынша сақтанушы соттың шешімі күшіне енген күннен бастап сақтандыру ұйымын еріксіз тарату туралы сот шешімі күшіне енген сәтке дейін екі ай мерзім ішінде Қордың қатысушы-сақтандыру ұйымымен еріксіз таратылатын сақтандыру ұйымымен бұрын жасалған міндетті сақтандыру шарты қолданыста болуы тиіс қалған уақыт кезеңінде міндетті сақтандыру шартын жасауы мүмкін.      

Сақтанушы осы шартты жасау үшін Қордың қатысушы-сақтандыру ұйымына міндетті сақтандыру шартын жасау туралы өтінішті мынадай құжаттарды қоса береді:  

- сақтандыру полисінің түпнұсқасын (сақтандыру шартының) немесе оның  дубликатын;

- өтініш берушінің жеке басын куәландыратын құжаттың көшірмесін (егер сақтанушы – жеке тұлға болса) не сақтанушының мүддесін беруге құқығын растайтын құжатты (егер сақтанушы – заңды тұлға болса).

Қатысушы-сақтандыру ұйымымен міндетті сақтандыру шартын жасасқан жағдайда сақтанушы сақтандыру сыйлықақыларын төлемейді, ал Қор осы қатысушы-сақтандыру ұйымына өтемақы төлеуді жүзеге асырады.
Жаңадан жасалған шарттың қолданылу мерзімі жаңа шартты жасасқан күннен бастап, сақтанушы еріксіз таратылатын сақтандыру ұйымымен бұрын жасасқан міндетті сақтандыру шарты қолданыста болуға тиіс мерзім аяқталған кезге дейінгі кезеңді құрайды.

Егер сақтанушы еріксіз таратылатын сақтандыру ұйымымен бұрын жасасқан міндетті сақтандыру шарты бойынша сақтандыру сыйлықақысын толық төлемесе, Қор сақтанушы төлемеген саөтандыру сыйлықақысының сомасын шегере отырып, өтемақы төлемін жүзеге асыруға құқылы. Бұл жағдайда, міндетті сақтандыру шартын жасасқан қатысушы-сақтандыру ұйымы сақтанушыдан сақтандыру сыйлықақысының төленбеген сомасын талап етуге құқылы.
Қатысушы-сақтандыру ұйымы еріксіз таратылатын сақтандыру ұйымының сақтанушысымен міндетті сақтандыру шартын жасасқан кезде қатысушы-сақтандыру ұйымы міндетті сақтандырудың осы түрі бойынша Қазақстан Республикасының заң актілерінде көзделген көлемдегі осындай шарт бойынша жауапты болады.
Қатысушы-сақтандыру ұйымы еріксіз таратылатын сақтандыру ұйымының сақтанушыларына міндетті сақтандыру шарты қолданыста болатын аяқталмаған кезеңге міндетті сақтандыру шартын жасасудан бас тартуға құқылы емес.
 
Сақтанушылардың реттелмеген мәселелерді шешу үшін бас офистегі сондай-ақ таратылатын сақтандыру ұйымының өңірлік филиалдарындағы уақытша әкімшіліктің не тарату комиссиясының мүшелеріне, ал жоғарыда көрсетілген жағдайларда Қорға жүгінулеріне болатындығын қосымша хабарлаймыз. Сондай-ақ сақтанушыларға Агенттіктің сайтына (www.afn.kz) орналастырылатын ақпараттарды қарауларына кеңес береміз, онда ақпараттар күн сайын жаңартылып тұрады.

